
GARIS PANDUAN PENGURUSAN PENYALURAN PERUNTUKAN DAN 

PEMBAYARAN ELAUN GURU TAKMIR DI SELURUH MALAYSIA 

 

TUJUAN 
 

1. Garis Panduan Pengurusan Penyaluran Peruntukan dan Pembayaran Elaun 

Guru Takmir di seluruh Malaysia ini merupakan rujukan dan panduan kepada 

Unit Penyelarasan Pelaksanaan, Jabatan Perdana Menteri (ICU JPM) dan 

Pejabat Pembangunan Negeri (PPN, ICU JPM) / Pejabat Pembangunan 

Persekutuan Negeri (PPPN, ICU JPM) dalam melaksana dan menyelaras 

pembayaran elaun guru takmir di seluruh Malaysia. 

 

 

LATAR BELAKANG 
 

2. Program Takmir Masjid dan Surau telah bermula sejak tahun 1985 susulan 

daripada keputusan Mesyuarat Jawatankuasa Kemajuan Hal Ehwal Islam 

Malaysia (JKI) yang dipengerusikan oleh YAB Timbalan Perdana Menteri 

pada tahun 1984. 

 

3. Program ini telah dilaksanakan secara berperingkat bermula di negeri 

Pulau Pinang, Melaka, Selangor, Perlis dan Negeri Sembilan pada tahun 

1985, diikuti oleh negeri Terengganu, Perak, Pahang, Johor, Sarawak dan 

Sabah pada tahun 1986, Kelantan pada tahun 1987, Kedah pada tahun 1988 

dan Wilayah Persekutuan pada tahun 1989. 

 

4. Program ini dilaksanakan secara berjadual mengikut kurikulum yang 

diselaraskan oleh Jabatan Kemajuan Islam Malaysia (JAKIM). 

 

5. Peruntukan untuk bayaran elaun guru takmir tersebut disediakan oleh 

Kerajaan Persekutuan melalui JAKIM. 

6. Walau bagaimanapun, Mesyuarat Jemaah Menteri pada 24 Januari 2024 

telah bersetuju supaya peruntukan kepada Institusi-institusi Agama Islam di 

Negeri-negeri termasuklah pendidikan prasekolah tidak lagi disalurkan 

melalui Kerajaan Negeri. Sebailknya, perkara ini akan diselaraskan institusi-

institusi berkaitan iaitu secara bersama oleh JAKIM, ICU JPM, Kementerian 

Kewangan (MoF) dan Kementerian Pendidikan (KPM).  

 

7. YAB Perdana Menteri seterusnya pada 4 April 2024 memutuskan supaya 

ICU JPM menyelaras penyaluran bayaran imbuhan/elaun imam, guru KAFA 

dan guru takmir bagi kesemua 14 negeri di seluruh Malaysia bagi 

memperkemas tatakelola penyaluran peruntukan. 

 

TAKRIFAN 
 

8. Bagi tujuan Garis Panduan ini, melainkan jika konteksnya menghendaki 

makna yang lain – 

 

(a) “Agensi” bermaksud organisasi jabatan kerajaan atau organisasi 

swasta yang ditetapkan oleh JAKIM/Majlis Agama Islam Negeri 

(MAIN)/Jabatan Agama Islam Negeri (JAIN); 

 

(b) “Garis Panduan” bermaksud Garis Panduan Pengurusan Penyaluran 

Peruntukan dan Pembayaran Elaun Guru Takmir di seluruh Malaysia; 

 

(c) “Guru    Takmir”  bermaksud mana-mana   individu yang dilantik oleh 

MAIN/JAIN untuk mengajar program takmir di masjid dan surau negeri 

berkenaan atau mana-mana tempat yang dibenarkan oleh 

JAKIM/MAIN/JAIN dari semasa ke semasa; 

 

(d) “Masjid” bermaksud suatu bangunan yang digunakan bagi 

sembahyang Jumaat dan sembahyang Iain dan kegiatan-kegiatan   

yang disuruh atau disyorkan, atau dibenarkan oleh agama Islam, dan 

yang penggunaannya sebagai yang sedemikian dibenarkan oleh 

MAIN, dan termasuklah mana-mana surau, madrasah atau bangunan 

lain yang ditetapkan oleh MAIN; 

 

(e) “Pegawai Takmir” bermaksud Pegawai Penyelaras Takmir          

Negeri (PPTN) yang ditempatkan atau ditugaskan oleh JAKIM daripada 

kalangan Pegawai Hal Ehwal Islam atau mana-mana individu yang 

dipertanggungjawabkan mengurus dan menyelaraskan program takmir 

masjid dan surau di negeri di mana pegawai berkenaan ditempatkan di 

bawah pihak Berkuasa Agama Negeri; 

 

(f) “Pejabat Pembangunan Negeri (PPN, ICU JPM)” bermaksud PPN 

Johor, Melaka, Negeri Sembilan, Pahang, Perak, Pulau Pinang, Sabah, 

Sarawak, Selangor, Wilayah Persekutuan;  

 

(g) “Pejabat Pembangunan Persekutuan Negeri (PPPN, ICU JPM)” 

bermaksud PPPN Perlis, Kedah, Kelantan dan Terengganu;  

 

(h) “Pejabat Pembayar” bermaksud pejabat pembayar negeri yang 

bertanggungjawab menguruskan pembayaran elaun guru takmir 

sebelum pelaksanaannya oleh ICU JPM;  

 

(i) “Pembantu    Takmir” bermaksud Pembantu Tadbir (Perkeranian dan 

Operasi) atau mana-mana individu yang dipertanggungjawabkan dan 

ditugaskan oleh JAKIM bagi membantu mengurus program takmir 

masjid dan surau di negeri di mana pegawai berkenaan ditempatkan; 

 

(j) “Pihak Berkuasa Agama Negeri (PBAN)” bermaksud Majlis Agama 

Islam bagi negeri-negeri, Jabatan Agama Islam, Jabatan Hal Ehwal 

Agama Islam atau Jabatan Hal Ehwal Agama, bagi negeri-negeri 

dan/atau Jabatan Mufti Negeri;  

 

(k) “PPMD” bermaksud Penyelaras Pentadbiran Masjid Daerah yang 

ditugaskan oleh JAKIM daripada kalangan Penolong Pegawai Hal 

Ehwal Islam atau mana-mana individu yang dipertanggungjawabkan 

bagi membantu pengurusan serta pengimarahan masjid dan surau   

di daerah, di mana pegawai berkenaan ditempatkan di bawah pihak 

Berkuasa Agama Negeri. Penggunaan takrifan ini meliputi istilah 

Penyelaras Pentadbiran Masjid Bahagian/Daerah/Jajahan/Zon yang 

digunapakai di negeri-negeri berkenaan;  

 

(l) “Program Takmir” bermaksud kelas pengajian Islam tidak formal 

yang dilaksanakan secara berjadual mengikut kurikulum yang 

diselaraskan oleh JAKIM bertujuan untuk mengimarahkan masjid, 

surau, agensi atau mana-mana tempat yang dibenarkan oleh 

JAKIM/MAIN/JAIN menggunakan peruntukan kewangan JAKIM. 

Takrifan ini juga meliputi aktiviti latihan seperti muzakarah, bengkel, 

program Tafaqquh Fid Din dan lain-lain yang berkaitan dengan 

pengurusan takmir; 

 

(m) “Tauliah   Mengajar” bermaksud kebenaran bertulis untuk mengajar 

agama Islam yang diluluskan oleh Pihak Berkuasa Agama Negeri 

mengikut Akta/Enakmen/Ordinan yang berkuatkuasa di negeri 

berkenaan; dan 

 

(n) “Unit Penyelarasan Pelaksanaan, Jabatan Perdana Menteri (ICU 

JPM)” bermaksud ICU JPM Ibu Pejabat di Wilayah Persekutuan 

Putrajaya. 

 

TANGGUNGJAWAB JAKIM 
 

9. Tanggungjawab JAKIM bagi tujuan penyelarasan peruntukan dan 

pembayaran guru takmir adalah seperti berikut:  

 

(a) menentukan dasar pelaksanaan guru takmir di seluruh Malaysia 

serta merancang, menyelaras, melaksana dan memastikan 

pelaksanaan pengurusan guru takmir selaras dengan Garis Panduan 

Program Takmir Masjid dan Surau Seluruh Malaysia (Semakan 

Keenam) 2021 oleh JAKIM; 

 

(b) membuat unjuran keperluan peruntukan dan memohon peruntukan 

tahunan di bawah Anggaran Belanjawan Mengurus (ABM) 

Tahunan dari Kementerian Kewangan (MoF) bagi tujuan penyaluran 

peruntukan kepada ICU JPM dan pembayaran oleh PPN/PPPN; dan  

 

(c) membuat penyaluran peruntukan secara sukuan tahun kepada ICU 

JPM selewat-lewatnya pada minggu pertama setiap sukuan tahun 

berdasarkan data bersih (clean data) yang telah disahkan oleh 

JAKIM (tertakluk kepada penyaluran peruntukan oleh MoF).  

 

 

TANGGUNGJAWAB ICU JPM DAN PPN/PPPN 
 

10. Tanggungjawab ICU JPM dan PPN/PPPN adalah berperanan sebagai pusat 

pembayar yang mengurus hal-hal berkaitan kewangan guru takmir 

meliputi penyaluran peruntukan dan pembayaran elaun serta Bantuan Khas 

Kewangan/Bantuan Insentif Kewangan atau apa-apa bayaran bagi maksud 

yang sama di bawah Kerajaan Persekutuan serta penyediaan laporan seperti 

Laporan Pembayaran Elaun Bulanan. 

 

 

PENGURUSAN PROGRAM TAKMIR    
 

11. Semua perkara berkaitan pengurusan, penyelarasan dan pelaksanaan 

program takmir masjid dan surau adalah di bawah nasihat dan penyeliaan 

dua (2) Jawatankuasa seperti berikut: 

 

(a) Jawatankuasa Penyelarasan dan Pelaksanaan Program Takmir Masjid 

dan Surau Seluruh Malaysia; dan 

 

(b) Jawatankuasa Penyelarasan dan Pelaksanaan Program Takmir Masjid 

dan Surau Peringkat Negeri. 

 

12. Pengurusan dan penyelarasan program takmir di negeri-negeri adalah di 

bawah tanggungjawab Pegawai Takmir, PPMD dan Pembantu Takmir yang 

ditempatkan oleh JAKIM di setiap MAIN/JAIN. 

 

13. Pegawai Takmir, PPMD dan Pembantu Takmir berperanan sebagai pegawai 

perhubungan antara JAKIM/ICU JPM dengan MAIN/JAIN serta Pejabat 

Agama Islam Bahagian/Daerah/Jajahan/Zon dalam semua perkara berkaitan 

dengan pengurusan dan penyelarasan program takmir. 

 

 

KELAYAKAN MENERIMA ELAUN GURU TAKMIR 

Syarat Lantikan 

 

14. Syarat lantikan guru takmir seperti berikut: 

 

(a) Merupakan Warganegara Malaysia. Pelantikan pemastautin tetap 

(permanent resident) boleh dipertimbangkan dengan kelulusan 

Jawatankuasa Penyelarasan dan Pelaksanaan Program Takmir Masjid 

dan Surau Peringkat Negeri. 

(b) Mempunyai ilmu atau kepakaran berkaitan subjek-subjek yang 

ditetapkan dalam Kurikulum Kelas Pengajian Takmir Masjid dan Surau. 

 

(c) Memiliki tauliah/kebenaran mengajar agama Islam daripada Pihak 

Berkuasa Agama Negeri, tertakluk kepada kaedah pelaksanaan di 

negeri masing-masing. Tauliah/kebenaran mengajar hendaklah dalam 

tempoh sah laku. 

 

(d) Berumur tidak kurang daripada 21 tahun dan tidak melebihi 70 tahun. 

Pengecualian had umur dibenarkan dengan persetujuan dan perakuan 

Mesyuarat Jawatankuasa Penyelarasan dan Pelaksanaan Program 

Takmir Masjid dan Surau Peringkat Negeri. 

 

(e) Bukan merupakan pegawai yang terlibat dengan pengurusan dan 

penyelarasan program takmir di negeri seperti yang berikut: 

 

(i) Pengerusi dan semua ahli Jawatankuasa Penyelarasan dan 

Pelaksanaan Program Takmir Masjid dan Surau Peringkat 

Negeri; 

 

(ii) Pegawai Penyelaras Takmir Negeri (PPTN);  

 

(iii) Penyelaras Pentadbiran Masjid Daerah (PPMD); 

 

(iv) Pembantu Takmir (PT); dan 

 

(v) Pegawai yang terlibat dalam urusan pembayaran elaun guru 

takmir. 

 

(f) Walau apapun ketetapan syarat lantikan di atas, Jawatankuasa 

Penyelarasan dan Pelaksanaan Program Takmir Masjid dan Surau 

Seluruh Malaysia boleh mempertimbang dan memberi kelulusan 

khas kepada mana-mana ahli Jawatankuasa Penyelarasan dan 

Pelaksanaan Program Takmir Masjid dan Surau Peringkat Negeri atau 

mana-mana orang yang difikirkan layak untuk dilantik sebagai guru 

takmir yang boleh memberi sumbangan ilmu pengetahuan kepada 

masyarakat Islam setempat. 

Prosedur Pelantikan dan Penamatan  

 

15. Pelantikan dan penamatan guru takmir hendaklah dilaksanakan oleh 

MAIN/JAIN dengan perakuan Jawatankuasa Penyelarasan dan 

Pelaksanaan Program Takmir Masjid dan Surau Peringkat Negeri. 

 

16. Pelantikan seseorang guru takmir adalah terhad di dalam satu negeri 

sahaja. 

 

17. Bilangan guru takmir yang boleh dilantik hendaklah berdasarkan kuota yang 

telah dipersetujui oleh Jawatankuasa Penyelarasan dan Pelaksanaan 

Program Takmir Masjid dan Surau Seluruh Malaysia.  

 

18. Tempoh    lantikan    hendaklah   tidak   melebihi    tiga (3)   tahun   dan   

boleh diperbaharui mengikut keperluan dan kelayakan tertakluk kepada 

kelulusan MAIN/JAIN. 

 

19. MAIN/JAIN boleh untuk tidak memperbaharui lantikan setelah tamat 

tempoh atau menamatkan pelantikan lebih awal sekiranya guru takmir 

tersebut tidak mematuhi arahan, melanggar peraturan/undang-undang   atau 

terlibat sebagai calon dalam mana-mana pilihan raya atau faktor kesihatan 

atau membuat salah laku yang boleh mencemarkan imej agama Islam. 

 

20. Prosedur pelantikan, penyambungan, pelantikan semula dan 

pemberhentian guru takmir adalah tertakluk kepada prosedur yang 

dipersetujui oleh Pihak Berkuasa Agama Negeri. 

 

21. Mana-mana pegawai awam yang dilantik sebagai guru takmir perlu 

mendapat kelulusan bertulis daripada Ketua Jabatan masing-masing. 

 

 

TATACARA PENYALURAN PERUNTUKAN BAGI ELAUN GURU TAKMIR 
 

22. Peruntukan untuk bayaran elaun guru takmir akan disediakan oleh Kerajaan 

Persekutuan dan disalurkan melalui JAKIM kepada ICU JPM. 

 

23. Peruntukan bayaran elaun guru takmir adalah peruntukan perbelanjaan 

tahun semasa sahaja. Tiada bayaran tunggakan tahun sebelumnya boleh 

dibayar kepada mana-mana guru takmir tidak termasuk tuntutan bulan 

Disember yang dibayar pada tahun berikutnya. 

 

24. JAKIM perlu membuat penyaluran peruntukan secara sukuan tahun kepada 

ICU JPM berdasarkan unjuran oleh JAKIM selewat-lewatnya pada 

minggu pertama setiap sukuan tahun (tertakluk kepada penyaluran 

peruntukan oleh MoF) bagi tujuan bayaran elaun guru takmir seperti jadual 

berikut: 

 

(a) Suku Pertama (Januari-Mac); 

 

(b) Suku Kedua (April-Jun); 

 

(c) Suku Ketiga (Julai-September); dan 

 

(d) Suku Keempat (Oktober-Disember). 

 

25. ICU JPM akan menyalurkan peruntukan sukuan tahun secara subwaran 

kepada PPN/PPPN berdasarkan kepada data bersih (clean data) yang 

disahkan oleh JAKIM. 

 

26. Sebarang ketidakcukupan atau lebihan peruntukan hendaklah dilaporkan 

oleh PPN/PPPN dari semasa ke semasa kepada ICU JPM. 

 

27. Sekiranya berlaku lebihan peruntukan bagi tahun semasa, ICU JPM akan 

mengembalikannya kepada JAKIM dalam suku keempat (Oktober - 

Disember). 

 

28. Peruntukan bagi tujuan aktiviti latihan guru takmir atau selain daripada 

tujuan elaun ini hendaklah dimohon oleh MAIN/JAIN kepada JAKIM.  

 

TATACARA TUNTUTAN DAN PEMBAYARAN BAGI ELAUN GURU TAKMIR 

Kekerapan Kelas dan Jumlah Tuntutan Mengajar 

 

29. Dalam tempoh sebulan, guru takmir boleh membuat tuntutan mengajar 

kelas takmir sebanyak sembilan (9) kali sahaja dengan tuntutan maksimum 

sebanyak Ringgit Malaysia Sembilan Ratus Sahaja sebulan.  

30. Walau apapun ketetapan perkara 29 di atas, Pengerusi Jawatankuasa 

Penyelarasan dan Pelaksanaan Program Takmir Masjid dan Surau 

Peringkat Negeri boleh mempertimbang dan meluluskan penambahan atau 

pengurangan jumlah kekerapan kelas serta tuntutan guru takmir bagi bulan-

bulan tertentu mengikut keperluan, dengan syarat: 

 

(a) Jumlah keseluruhan tuntutan seorang guru tidak melebihi 108 kali 

setahun; dan 

 

(b) Mana-mana guru takmir yang membuat tuntutan melebihi sembilan 

(9) kali dalam sebulan, hendaklah mendapatkan   pengesahan 

daripada Pegawai Penyelaras Takmir Negeri (PPTN) sebelum 

dikemukakan kepada Jawatankuasa Penyelarasan dan Pelaksanaan 

Program Takmir Masjid dan Surau Peringkat Negeri untuk kelulusan. 

Proses Pembayaran Elaun Guru Takmir 

 

31. PPN/PPPN hendaklah memproses pembayaran elaun guru takmir bermula 

daripada tarikh berkuat kuasanya Garis Panduan ini. Sebarang tunggakan 

sebelum berkuatkuasanya Garis Panduan ini hendaklah diselesaikan oleh 

Pejabat Pembayar. 

 

32. PPN/PPPN hendaklah memastikan dokumen-dokumen sokongan guru 

takmir seperti berikut dilampirkan untuk tuntutan kali pertama: 

 

(a) salinan kad pengenalan guru takmir yang disahkan;  

 

(b) salinan penyata akaun bank guru takmir yang disahkan (bagi penjawat 

awam, penyata bank mestilah sama dengan akaun bank gaji manakala 

selain penjawat awam perlu menggunakan akaun bank yang 

didaftarkan pada kali pertama);  

 

(c) salinan surat pelantikan sebagai guru takmir atau apa-apa dokumen 

lain bagi maksud yang sama;  

 

(d) salinan tauliah/kebenaran mengajar yang sah laku; dan 

 

(e) borang tuntutan dan borang laporan mengajar mengikut format yang 

diselaraskan oleh JAKIM menggunakan Borang B1: Tuntutan Elaun 

Mengajar Program Takmir dan Borang B2: Laporan Mengajar 

Program Takmir Masjid dan Surau. 

 

33. PPN/PPPN hendaklah memastikan dokumen-dokumen sokongan guru 

takmir seperti berikut dilampirkan untuk tuntutan seterusnya: 

 

(a) salinan surat pelantikan sebagai guru takmir atau apa-apa dokumen 

lain bagi maksud yang sama;  

 

(b) salinan tauliah/kebenaran mengajar yang sah laku; dan 

 

(c) borang tuntutan dan borang laporan mengajar mengikut format yang 

diselaraskan oleh JAKIM menggunakan Borang B1: Tuntutan Elaun 

Mengajar Program Takmir dan Borang B2: Laporan Mengajar 

Program Takmir Masjid dan Surau. 

 

34. Semua pembayaran elaun guru takmir adalah secara electronic funds 

transfer (EFT) kecuali bagi kes-kes tertentu tertakluk kepada prosedur 

kewangan yang berkuatkuasa seperti akaun bank dibekukan dan lain-lain. 

 

35. Setiap guru takmir perlu mengemukakan dokumen tuntutan bulanan kepada 

PPMD untuk semakan selewat-lewatnya pada 5 haribulan bulan 

berikutnya. PPMD hendaklah mengemukakan tuntutan berkenaan ke Unit 

Takmir Negeri untuk semakan dan pengesahan selewat-lewatnya pada 10 

haribulan. Unit Takmir Negeri hendaklah mengesahkan amaun yang 

perlu bayar dan menghantar dokumen tuntutan kepada PPN/PPPN 

selewat-lewatnya pada 15 haribulan. Kesemua tuntutan yang dihantar 

hendaklah diletakkan dalam folder yang berbeza mengikut daerah bagi 

memudahkan proses kunci masuk dan semakan dilakukan. 

 

36. Sekiranya Unit Takmir Negeri menerima tuntutan selepas 15 haribulan, 

tuntutan tersebut perlu dikumpul dan dihantar bersekali dengan tuntutan 

pada bulan berikutnya kepada PPN/PPPN untuk diproses bayaran. Hanya 

tunggakan sebulan dibenarkan untuk pembayaran tertakluk kepada 

perenggan 23. 

 

37. Pembayaran elaun guru takmir akan dibuat melalui Sistem iGFMAS Jenis 

Arahan Pembayaran (F) – Modul Invois Tanpa PT Berulang (K2) dengan 

mewujudkan kumpulan penerima mengikut Daerah dalam satu kumpulan 



15 
 
 

 

penerima seperti yang disahkan oleh MAIN/JAIN berdasarkan kepada 

Jadual Bayaran Elaun Guru Takmir di seluruh Malaysia seperti di 

Lampiran A. 

 

38. Manual Pengguna Sistem iGFMAS Jenis Arahan Pembayaran (F) – Modul Invois 

Tanpa PT Berulang (K2) adalah seperti di Lampiran B3.  

 

Pembayaran Bantuan Khas Kewangan/Bantuan Insentif Kewangan atau apa-

apa bayaran bagi maksud yang sama 

 

39. Pengurusan pembayaran Bantuan Khas Kewangan/Bantuan Insentif 

Kewangan atau apa-apa bayaran bagi maksud yang sama oleh Kerajaan 

Persekutuan kepada guru takmir dilaksanakan oleh PPN/PPPN tertakluk 

kepada syarat yang ditetapkan di dalam pekeliling dan garis panduan PBAN 

berkaitan. 

Elaun Tambahan dan Lain-lain Tuntutan 

 

40. Elaun tambahan yang diberikan oleh Kerajaan Negeri dan lain-lain tuntutan 

dan sebagainya berkaitan latihan/kursus/kelas-kelas tambahan yang 

diberikan oleh JAKIM/PBAN akan kekal dibayar oleh Pejabat Pembayar 

sedia ada.  

 

 

PELAPORAN 
 

41. PPN/PPPN hendaklah menyediakan laporan bayaran elaun guru takmir 

setiap bulan dan mengemukakannya kepada ICU JPM sebelum atau pada 

dua puluh lima (25) haribulan dengan menggunakan Borang C: Format 

Laporan Bulanan Pembayaran Elaun Guru Takmir bagi Negeri. 

 

42. ICU JPM seterusnya akan mengemukakan laporan elaun guru takmir ini 

kepada JAKIM untuk tujuan rekod. 

CARTA ALIR PROSES TUNTUTAN DAN PEMBAYARAN SERTA SENARAI 
SEMAK DOKUMEN PEMBAYARAN 
 

43. PPN/PPPN boleh merujuk kepada Carta Alir Proses Tuntutan dan 

Pembayaran serta Senarai Semak Dokumen Pembayaran seperti di 

Lampiran B dan Borang A. 

 

 

PINDAAN 
 

44. ICU JPM boleh meminda mana-mana peruntukan dalam Garis Panduan ini 

secara bertulis dari semasa ke semasa. 

 

 

PEMAKAIAN 
 

45. Garis Panduan ini hendaklah menjadi rujukan utama dalam pelaksanaan 

penyaluran peruntukan dan pembayaran elaun guru takmir oleh ICU JPM di 

seluruh Malaysia. 

 

 

TARIKH KUATKUASA 
 

46. Garis Panduan Pengurusan Penyaluran Peruntukan dan Pembayaran Elaun 

Guru Takmir di seluruh Malaysia ini mula berkuat kuasa pada 1 Disember 

2024. 

 

 

 

 

 

DATO’ INDERA NIK NASARUDIN BIN MOHD ZAWAWI 

Ketua Pengarah 

Unit Penyelarasan Pelaksanaan 

Jabatan Perdana Menteri 

Tarikh:  30 Oktober 2024



17 
 
 

 

SENARAI LAMPIRAN 
 

LAMPIRAN A: 

JADUAL BAYARAN ELAUN GURU TAKMIR DI SELURUH MALAYSIA 

 

LAMPIRAN B1:  

CARTA ALIR PROSES BAYARAN BAUCAR BERULANG BAGI GURU TAKMIR MELALUI 

SISTEM iGFMAS JENIS ARAHAN PEMBAYARAN (F) – MODUL INVOIS TANPA PT 

BERULANG (K2) (KALI PERTAMA) 

 

LAMPIRAN B2: 

BAYARAN BAUCAR BERULANG BAGI GURU TAKMIR MELALUI SISTEM iGFMAS JENIS 

ARAHAN PEMBAYARAN (F) – MODUL INVOIS TANPA PT BERULANG (K2) (BAYARAN 

BULAN SELANJUTNYA) 

 

LAMPIRAN B3(i):  

MANUAL PENGGUNA iGFMAS – INVOIS TANPA PT (BERULANG) DAFTAR KUMPULAN 

PENERIMA 

 

LAMPIRAN B3(ii):  

MANUAL PENGGUNA iGFMAS – INVOIS TANPA PT (BERULANG) KEMASKINI 

KUMPULAN PENERIMA 

 

LAMPIRAN B3(iii):  

MANUAL PENGGUNA iGFMAS – INVOIS TANPA PT (BERULANG) JANA ARAHAN 

PEMBAYARAN 

LAMPIRAN A: JADUAL BAYARAN ELAUN GURU TAKMIR DI SELURUH MALAYSIA 

 

 

TUGAS TARIKH TINDAKAN 

Guru Takmir mengemukakan tuntutan 
kepada Penyelaras Pentadbiran Masjid 
Daerah (PPMD) pada 5hb setiap bulan 
berikutnya. 
 

5 haribulan 
bulan 

berikutnya 

GURU TAKMIR 

PPMD mengemukakan tuntutan Guru Takmir 
kepada Pihak Berkuasa Agama Negeri 
(PBAN) selewat-lewatnya pada 10hb setiap 
bulan berikutnya. 
 

10 haribulan 
bulan 

berikutnya 

PPMD 

PBAN mengemukakan tuntutan Guru Takmir 
YANG TELAH DIPERAKU DAN DISAHKAN 
JUMLAH PEMBAYARAN kepada 
PPN/PPPN selewat-lewatnya pada 15hb 
setiap bulan berikutnya (senarai dokumen 
mengikut daerah). 
 

15 haribulan 
bulan 

berikutnya 

PBAN 

Menyemak penerima bayaran telah 
mempunyai kod pembekal atau tidak di data 
induk portal iGFMAS bagi Guru Takmir 
baharu. 
 

 PT(KEW) 

Sekiranya penerima tidak mempunyai kod 
pembekal permohonan mewujudkan kod 
pembekal boleh dimohon kepada seksyen 
perunding di JANM masing-masing 
menggunakan format mass upload. 
 

 PT(KEW) 

Perunding di JANM Negeri mewujudkan kod 
pembekal bagi penerima elaun guru takmir. 
 

 JANM Negeri 

Mewujudkan kumpulan penerima mengikut 
daerah bagi pembayaran tuntutan melalui 
Invois Tanpa PT (Berulang). 
 

 PT(KEW) 

Menyediakan baucar bagi pembayaran 
tuntutan Guru Takmir melalui Invois Tanpa 
PT (Berulang). 

 PT(KEW) 

Perakuan 1 dan Perakuan 2 pembayaran.  PEN AK / PP 41 

LAMPIRAN B1: CARTA ALIR PROSES BAYARAN BAUCAR BERULANG BAGI GURU 

TAKMIR MELALUI SISTEM iGFMAS JENIS ARAHAN PEMBAYARAN (F) – MODUL 

INVOIS TANPA PT BERULANG (K2) (KALI PERTAMA) 

LAMPIRAN B2: BAYARAN BAUCAR BERULANG BAGI GURU TAKMIR MELALUI 

SISTEM iGFMAS JENIS ARAHAN PEMBAYARAN (F) – MODUL INVOIS TANPA PT 

BERULANG (K2) (BAYARAN BULAN SELANJUTNYA) 

LAMPIRAN B3(i): MANUAL PENGGUNA iGFMAS – INVOIS TANPA PT (BERULANG) 

DAFTAR KUMPULAN PENERIMA 

LAMPIRAN B3(ii): MANUAL PENGGUNA iGFMAS – INVOIS TANPA PT (BERULANG) 

KEMASKINI KUMPULAN PENERIMA 

LAMPIRAN B3(iii): MANUAL PENGGUNA iGFMAS – INVOIS TANPA PT (BERULANG) 

JANA ARAHAN PEMBAYARAN 

*Jana arahan pembayaran hanya dilakukan selepas proses kemaskini kumpulan penerima 

dilakukan setiap bulan. 

SENARAI BORANG 
 

 

SENARAI BORANG TINDAKAN 

BORANG A1: 
BORANG SENARAI SEMAK AP02 
 

PPN/PPPN 

BORANG A2: 
SENARAI SEMAK DOKUMEN BAGI 
TUJUAN KUNCI MASUK BAUCAR 
BERASINGAN BAGI PEGAWAI LANTIKAN 
BAHARU / KALI PERTAMA DAN 
SEKIRANYA TERDAPAT PERUBAHAN 
BAGI GURU TAKMIR 
 

PPN/PPPN 

BORANG B1:  
BORANG TUNTUTAN ELAUN 
MENGAJAR PROGRAM TAKMIR MASJID, 
SURAU DAN AGENSI BERKAITAN 
 

GURU TAKMIR/ MASJID/ SURAU/ 
AGENSI/ PPMD/ PBAN 

BORANG B2:  
LAPORAN MENGAJAR PROGRAM 
TAKMIR MASJID, SURAU DAN AGENSI 
BERKAITAN 
 

GURU TAKMIR/ MASJID/ SURAU/ 
AGENSI/ PPMD/ PBAN 

BORANG C:  
FORMAT LAPORAN BULANAN 
PEMBAYARAN ELAUN GURU TAKMIR 
BAGI NEGERI ________ BULAN 
________ TAHUN _________ 
 

PPN/PPPN 

BORANG A1: BORANG SENARAI SEMAK AP02 

Borang Senarai Semak AP02 

 

BORANG SENARAI SEMAK 

 

Tahun Kewangan : Pejabat 

Perakaunan  : Kod Pegawai 

Pengawal : Kod PTJ : 

No Rujukan : 

SUB MODUL : PROSES ARAHAN PEMBAYARAN TANPA PESANAN KERAJAAN (BERULANG) 

Tanda ( √ ) Bil Perkara 

 
1 Prosedur kewangan semasa telah dipatuhi. 

 
2 Akaun dipertanggungkan diakui sah. 

 
3 Senarai penerima bayaran berulang. 

 
4 Butir Akaun Bank yang sah. 

 
5 Dokumen – dokumen lain yang berkaitan 

 

CATATAN : 

BORANG A2: SENARAI SEMAK DOKUMEN BAGI TUJUAN KUNCI MASUK BAUCAR 

BERASINGAN BAGI PEGAWAI LANTIKAN BAHARU / KALI PERTAMA DAN 

SEKIRANYA TERDAPAT PERUBAHAN BAGI GURU TAKMIR 

 

BIL. SENARAI DOKUMEN 

KUNCI MASUK 
KALI PERTAMA 

/ LANTIKAN 
BAHARU 

BAYARAN 
BERULANG 

SETERUSNYA 
(SEKIRANYA 
TERDAPAT 

PERUBAHAN) 

1 Masterlist Data daripada JAKIM berdasarkan Format /  

DOKUMEN SOKONGAN  

2 Borang Tuntutan Elaun Guru Takmir / / 

3 Borang Pengesahan Kelas Kehadiran / / 

4 
Salinan Surat Pelantikan; atau 
Pengiktirafan sebagai Guru Takmir 

/ / 

5 Salinan tauliah/kebenaran mengajar yang sah laku / / 

6 Salinan Surat Penempatan (jika berkaitan)   

7 Salinan Kad Pengenalan /  

8 Salinan Penyata Akaun Bank /  

8 

Salinan Dokumen Sokongan Yang Berkaitan  
(jika berkaitan) 

- Surat Kelulusan Kelas Melebihi 9 Kali 

- Surat Pemberhentian/Penggantungan/Pelepasan 

Penggantungan 

Lain-lain yang berkaitan 

  

9 Borang kuiri (jika berkaitan)   

 

  



34 
 
 

 

BORANG B1: BORANG TUNTUTAN ELAUN MENGAJAR PROGRAM TAKMIR MASJID, 

SURAU DAN AGENSI BERKAITAN (BOR/BPM/04/02) 

BORANG B2: LAPORAN MENGAJAR PROGRAM TAKMIR MASJID, SURAU DAN 

AGENSI BERKAITAN 

BORANG C: FORMAT LAPORAN BULANAN PEMBAYARAN ELAUN GURU TAKMIR BAGI NEGERI ________ BULAN ________ 

TAHUN _________ 

 


